
	1.
	ՀՀ արդարադատության
նախարարություն 

29.02.2016թ. 

№ 01/14/2104-16
գրություն

	1/ Ներկայացված նախագծի համաձայն՝ տնտեսվարող սուբյեկտը պետք է ներկայացնի աղբավայրի տնօրինման իրավասություն ունեցող անձի, պետական կամ տեղական ինքնակառավարման մարմնի հետ կնքված պայմանագիրը, որը չի խախտում նախկինում աղբավայրերի շահագործման իրավունք ստացած անձանց այդ աղբավայրի օգտագործման և/կամ որոշակի քանակի հումք ստանալու իրավունքներն ու օրինական շահերը: Այդ առումով պարզ չէ, թե ում կողմից և ինչպես է գնահատվելու, թե նշված պայմանագիրը խախտում է արդյոք այլ տնտեսվարող սուբյեկտների իրավունքներն ու օրինական շահերը: Բացի այդ, գտնում ենք, որ հիշյալ ձևակերպման անհրաժեշտությունը չկա՝ նկատի ունենալով ՀՀ քաղաքացիական օրենսգրքի 3-րդ և 437-րդ հոդվածների պահանջները, քանի որ հիշյալ հոդվածների դրույթները վերաբերում են ՀՀ քաղաքացիական օրենսգրքով սահմանված պայմանագրի ազատության սկզբունքին և սույն նախագծի կարգավորման առարկա չեն հանդիսանում:

Նախագծին կից ներկայացված հիմնավորման մեջ հստակ նշված չէ իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը և այդ առումով հիմնավորումը չի համապատասխանում Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի թիվ 42 արձանագրային որոշումն ուժը կորցրած ճանաչելու մասին» N 13 արձանագրային որոշման պահանջներին:

2/ Նախագծում առկա են նաև խմբագրման կարիք ունեցող դրույթներ: Այսպես՝ նախագծի 1-ին կետի 1-ին ենթակետում «հետևյալ պարբերությամբ» բառերն անհրաժեշտ է փոխարինել «հետևյալ բովանդակությամբ նոր պարբերություն» բառերով, իսկ 2-րդ ենթակետում «հետևյալ նոր տողով» բառերը՝ «նոր նախադասությամբ» ՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի դրույթները:
3/ Նախագիծն անհրաժեշտ է համաձայնեցնել ՀՀ տարածքային կառավարման և զարգացման և ՀՀ ֆինանսների նախարարությունների հետ:
	
	

	2.
	ՀՀ բնապահպանության նախարարություն
	1.Համաձայն «Հայաստանի Հանրապետությունում վտանգավոր թափոնների վերամշակման, վնասազերծման, պահպանման, փոխադրման և տեղադրման գործունեության լիցենզավորման» գործող  կարգի հայտատուն նախատեսված գործունեության համար լիցենզիա ստանալու նպատակով ներկայացնում է փաստաթղթեր՝ անհրաժեշտ պայմաններով ապահովվածության մասին, որոնք հավաստում են տվյալ գործընթացն էկոլոգիապես անվտանգ եղանակով իրականացնելու հնարավորությունը, ինչը նպատակաուղղված է մարդու առողջության և շրջակա միջավայրի վրա վնասակար ազդեցության կանխարգելմանը:
Նախագծով առաջարկվում է ներկայացնել 

«վտանգավոր թափոնների վերամշակման գործունեությունը աղբավայրից ստացվող հումքով իրականացնելու դեպքում՝ աղբավայրի տնօրինման իրավասություն ունեցող անձի, պետական կամ տեղական ինքնակառավարման մարմնի հետ կնքված պայմանագիրը», որը չի հանդիսանում նախապայման լիցենզավորվող գործունեությունը, տվյալ դեպքում՝ վտանգավոր թափոնների վերամշակումը պատշաճ իրականացնելու համար: Առավել ևս, որ թափոնների վերամշակման ժամանակ արտադրական հզորությունն ապահովելու համար կարող է անհրաժեշտություն առաջանալ թափոնների որոշակի քանակներ ձեռք բերել նաև այլ աղբյուրներից:
2. Պայմանագրերի կնքումը տնտեսվարող սուբյեկտների ազատ կամարտահայտությունն է: Պայմանագրերով այլ անձանց իրավունքներն ու օրինական շահերը խախտելը քաղաքացիաիրավական հարաբերությունների դաշտում են և իրավունքների կամ օրինական շահերի խախտման հետ կապված հարցերը պետք է լուծվեն քաղաքացիաիրավական հարթությունում, ոչ թե վարչաիրավական: Բացի այդ, նման պայմանն ապահովելն գործնականում անհնար է:
	
	

	3.
	ՀՀ տարածքային կառավարման և զարգացման նախարարություն
01.03.2016թ. 

№ 01/16/14-16
գրություն
	Առաջարկություններ չունի:
	
	

	4.
	ՀՀ ֆինանսների նախարարություն 

01.03.2016թ. 

№ 01/3-3/7620-16
գրություն
	   Նախագծի 2-րդ կետով առաջարկվում է ՀՀ կառավարության 2003թ. հունվարի 30-ի N 121-Ն որոշման մեջ կատարել լրացում, որը վերաբերում է միայն իրավաբանական անձանց, իսկ նշված լրացումը չի նախատեսվում անհատ ձեռնարկատիրոջ համար լիցենզիա ստանալու մասին հայտում (Ձև 2): Եթե անհատ ձեռնարկատիրոջ մասով ենթադրվել է առանձնահատուկ մոտեցում, ապա վերջինս անհրաժեշտ է հստակեցնել, եթե ոչ` առաջարկվում է նույն մոտեցումը կիրառել նաև անհատ ձեռնարկատիրոջ համար (Ձև 2):
	
	


